
ᐊᑐᐊᒐᖅ ᒪᓕᒐᓕᕆᓂᕐᒧᑦ ᐱᔨᑦᑎᕋᖅᑏᑦ ᑲᑎᒪᔨᖏᑦ ᑮᓇᐅᔭᖃᖅᑎᑕᐅᔪᓄᑦ ᐱᕋᔭᒃᑐᓄᑦ ᐅᓐᓂᕐᓗᖕᓂᕐᒧᑦ


1.0 ᐊᑐᐊᒐᓄᑦ ᑎᑎᕋᖅᓯᒪᔪᖅ


1.1 ᑖᓐᓇ ᐊᑐᐊᒐᖅ ᑐᕌᖓᑎᑕᐅᕗᖅ ᑕᐃᒃᑯᐊ ᐸᓯᔭᒃᓴᙳᖅᑎᑕᐅᓯᒪᔪᑦ ᐱᕋᔭᒃᑐᕕᓂᕐᓂᒃ ᐃᓚᖃᕐᓗᑎᒃ ᐃᖅᑲᖅᑐᖅᑕᐅᔪᓂᒃ ᓴᐳᓐᓂᐊᖅᑎᓂᒃ ᐊᔾᔨᒌᒃᑎᑦᑎᔪᒥᒃ ᑕᑯᒃᓴᐅᑦᑎᐊᖅᑐᒥᒡᓗ ᐱᓕᕆᔾᔪᓯᕐᒥᒃ ᑐᒃᓯᕋᕐᓂᐊᕐᓗᑎᒃ ᑮᓇᐅᔭᓂᒃ ᐱᓇᔪᒃᑲᓐᓂᕐᓂᕐᒧᑦ ᐃᖅᑲᖅᑐᖅᑕᐅᔾᔪᑎᒧᑦ. ᑐᒃᓯᕋᖅᑐᖃᕈᓐᓇᖅᑐᖅ ᐱᔾᔪᑎᖃᕐᓗᓂ ᐸᓯᔭᒃᓴᐅᓂᕋᖅᑕᐅᔪᒥᒃ, ᖃᓄᖅ ᐊᑯᓂᐅᑎᒋᔪᖅ ᑎᒍᔭᐅᓯᒪᓂᐊᕐᒪᖔᑦ, ᑲᓇᑕᒥ ᐱᔪᓐᓇᐅᑎᒋᔭᐅᔪᓄᑦ ᐅᕝᕙᓘᓐᓃᑦ ᑭᐅᔾᔪᑕᐅᓗᓂ ᐊᔪᐃᓐᓇᕆᐊᕈᑕᐅᔪᒧᑦ ᐃᖅᑲᖅᑐᐃᑎᑦᑎᔨᒧᑦ.

ᒪᓕᒐᕐᓂᒃ ᐱᔨᑦᑎᕋᖅᑏᑦ ᑲᑎᒪᔨᖏᑦ ("ᒪᓕᒐᓕᕆᓂᕐᒧᑦ ᑲᑎᒪᔨᖏᑦ") ᐃᑲᔪᖅᑐᐃᓲᖑᕗᑦ ᐱᕋᔭᒃᑐᓄᑦ ᐊᔪᐃᓐᓇᕆᐊᒃᑲᓐᓂᕈᑕᐅᔪᓄᑦ ᐊᔪᖅᑎᑕᐅᙱᑦᑐᓄᑦ ᐱᔨᑦᑎᕋᖅᑕᐅᔪᓄᑦ ᐊᔪᐃᓐᓇᕆᐊᒃᑲᓐᓂᕈᑎ ᖃᐅᔨᔭᐅᒃᐸᑦ "ᐊᐃᕙᔾᔪᑕᐅᔪᓐᓇᕐᓂᖓᓂᒃ" ᐊᒻᒪ "ᑲᔪᓯᑦᑎᐊᑐᐃᓐᓇᕆᐊᖃᕐᓂᖓᓂᒃ."

2.0 ᑐᑭᖏᑦ


"ᐊᐃᕙᔾᔪᑕᐅᔪᓐᓇᖅᑐᖅ" ᑐᑭᖃᖅᐳᖅ ᐱᑕᖃᕐᓂᖓᓂᒃ, ᒪᓕᒃᑐᖃᖅᖢᓂ ᐱᑕᖃᖅᐸᒌᖅᑐᓂᒃ ᓴᖅᑭᑉᐸᓪᓕᐊᔪᓂᒡᓘᓐᓃᑦ ᒪᓕᒐᑎᒍᑦ ᐊᑐᖅᑕᐅᕙᒃᑐᓂᒃ, ᐊᖏᔪᒻᒪᕆᖕᒥᒃ ᓈᒻᒪᙱᓕᐅᕈᑎᖃᕐᓂᖓᓂᒃ ᐊᑐᖅᑐᒥ ᒪᓕᒐᕐᒥ ᐊᒻᒪᓗ/ᐅᕝᕙᓗᓃᑦ ᐃᖅᑲᖅᑐᖅᑕᐅᓂᕐᒧᑦ ᑲᔪᓯᓂᕆᔭᐅᕙᒃᑐᒥ ᐃᓚᒋᔭᐅᓪᓗᑎᒃ ᐋᖅᑭᒃᓯᒪᓕᖅᑎᑕᐅᔪᑦ ᖃᐅᔨᔾᔪᑕᐅᔪᓐᓇᖅᑐᓂᒃ, ᑲᓇᑕᒥᐅᑦ ᐱᔪᓐᓇᐅᑎᖏᓐᓂᒃ, ᐊᔾᔨᑲᓴᖏᓐᓂᒡᓗ ᐃᓱᒪᒋᔭᒃᓴᓂᒃ ᐊᖏᔪᑲᓪᓚᖕᒥᒃ ᐊᓯᔾᔨᖅᓯᓇᔭᖅᑐᓂᒃ ᖃᓄᐃᓕᖓᓂᕆᔭᐅᔪᒧᑦ ᐃᖅᑲᖅᑐᖅᑕᐅᔪᖃᖅᑎᓪᓗᒍ. ᑲᔪᓯᑦᑎᐊᕈᓐᓇᙱᒃᑯᓂ ᐱᔾᔪᑕᐅᔪᖅ "ᐊᐃᕙᔾᔪᑕᐅᔪᓐᓇᙱᓚᖅ".

ᒪᒃᐱᖅᑐᒐᖅ 1, 3 −ᖑᑎᓪᓗᒋᑦ

"ᑲᔪᓯᑦᑎᐊᕈᓐᓇᕐᓂᖓ"	ᐃᓱᒪᒋᔭᐅᒃᐸᑦ ᑲᔪᓯᑦᑎᐊᕈᓐᓇᕐᓂᖓᓂᒃ
ᐊᔪᐃᓐᓇᕆᐊᒃᑲᓐᓂᕐᓂᖅ ᐃᒪᐃᑉᐸᑦ, ᒪᓕᒐᓕᕆᔨᐅᑉ ᐃᓱᒪᒋᔭᖓᑎᒍᑦ, ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ ᐃᖅᑲᖅᑐᐃᕕᒃ ᐊᑐᓕᕋᔭᖅᑐᒃᓴᐅᕗᖅ ᐊᔪᐃᓐᓇᕆᐊᒃᑲᓐᓂᖅᑑᑉ ᐃᓂᒋᔭᖓᓂᒃ.
3.0 ᑐᒃᓯᕋᐅᑎ

3.1 ᐃᒪᐃᑉᐸᑦ, ᐸᓯᔭᒃᓴᐅᓂᕋᖅᑕᐅᓚᐅᖅᑎᓪᓗᒍ, ᐱᔨᑦᑎᕋᖅᑕᐅᔪᖅ ᐅᕝᕙᓘᓐᓃᑦ ᐃᖅᑲᖅᑐᖅᑕᐅᔪᓄᑦ ᓴᐳᓐᓂᐊᖅᑎ ᐃᓱᒪᒃᐸᑦ ᐱᕋᔭᖕᓂᕐᒧᑦ ᐊᔪᐃᓐᓇᕆᐊᒃᑲᓐᓂᕈᑎᒥᒃ ᖃᐅᔨᓇᓱᒋᐊᖃᕐᓂᕐᒥᒃ, ᑐᒃᓯᕋᐅᑎᓕᐅᕈᓐᓇᖅᐳᑦ ᒪᓕᒐᓕᕆᓂᕐᒧᑦ ᑲᑎᒪᔨᓄᑦ ᐊᑭᓖᔪᒪᓗᑎᒃ ᐊᑭᖏᓐᓂᒃ ᐊᔪᐃᓐᓇᕆᐊᒃᑲᓐᓂᕈᑎᐅᑉ.
3.2 ᒪᓕᒐᓕᕆᓂᕐᒧᑦ ᑲᑎᒪᔩᑦ ᐱᔭᒃᓴᖅᑖᖅᑎᑦᑎᓯᒪᕗᑦ ᐱᔪᓐᓇᐅᑎᒥᒃ ᐋᖅᑭᒃᓯᒪᓕᖅᑎᑦᑎᓂᕐᒥᒃ ᑮᓇᐅᔭᖃᖅᑎᑦᑎᓂᐊᕐᒪᖔᑦ ᐋᒃᑲᓘᓐᓃᑦ ᐱᓇᔪᒃᑲᓐᓂᕈᑕᐅᔪᒥᒃ ᐊᐅᓚᑦᑎᔨᒻᒪᕆᖕᒧᑦ (CEO).

3.3 ᐊᐅᓚᑦᑎᔨᒻᒪᕆᒃ ᐃᓱᒪᓕᐅᕆᖃᑦᑕᕐᓂᐊᖅᐳᖅ ᑐᙵᕕᒋᓗᒋᑦ ᐊᑐᓕᖁᔭᐅᓯᒪᔪᑦ ᐱᕋᔭᒃᑐᓄᑦ ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ ᑲᑎᒪᔨᕋᓛᓄᑦ ("CAC") ᐅᑯᐊᖑᓪᓗᑎᒃ ᐊᕕᒃᑐᖅᓯᒪᔪᓂ ᓯᕗᓕᖅᑎᑦ ᒪᓕᒐᓕᕆᔨᑦ ᑕᒪᐃᓐᓂᒃ ᒪᓕᒐᓕᕆᓂᕐᒧᑦ ᑲᑎᒪᔨᑦ ᐊᕕᒃᑐᖅᓯᒪᔪᓂᒃ ᐱᓕᕆᕝᕕᖕᓂ ᑎᒃᑯᐊᖅᑕᐅᓯᒪᔪᒥᒡᓗ ᑎᒃᑯᐊᖅᑕᐅᓯᒪᔪᒥᒃ ᐊᐅᓚᑦᑎᔨᒻᒪᕆᖕᒧᑦ. ᐊᐅᓚᑦᑎᔨᒻᒪᕆᒃ ᓈᓚᒃᑎᐅᖃᑕᐅᕗᖅ CAC−ᑯᓐᓄᑦ ᐃᓚᐅᕙᙱᖦᖢᓂᓗ ᑎᑎᕋᖅᑕᐅᒋᐊᕐᖓᖅᑐᓂᒃ ᐊᑐᓕᖁᔭᐅᓯᒪᔪᓂᒃ.
3.4 ᐃᖅᑲᖅᑐᖅᑕᐅᔪᓄᑦ ᒪᓕᒐᓕᕆᔨ ᒪᓕᒐᑎᒍᑦ ᐃᓱᒪᒋᔭᒥᓂᒃ ᑐᓂᓯᓂᐊᖅᐳᖅ CAC−ᑯᓐᓄᑦ ᓇᓗᓇᐃᖅᓯᓗᓂ ᐊᔪᐃᓐᓇᕆᐊᒃᑲᓐᓂᕈᑎᐅᔪᖅ, ᐃᓱᒪᒋᔭᖓᑎᒍᑦ, "ᐊᐃᕙᔾᔪᑕᐅᔪᓐᓇᕐᒪᖔᑦ" ᐊᒻᒪ ᖃᓄᖅ ᐊᔪᐃᓐᓇᕆᐊᒃᑲᓐᓂᕈᑎ "ᑲᔪᓯᑦᑎᐊᕈᓐᓇᕐᒪᖔᑦ" ᐃᓱᒪᒋᔭᐅᖕᒪᖔᑦ.

3.5 CAC−ᑯᑦ ᑐᒃᓯᕋᕈᓐᓇᖅᐳᑦ ᐃᖅᑲᖅᑐᖅᑕᐅᔪᓄᑦ ᒪᓕᒐᓕᕆᔨᓂᒃ ᐊᔾᔨᖓᓂᒃ ᐃᖅᑲᖅᑐᖅᑕᐅᓂᕐᒧᑦ ᑎᑎᕋᖅᓯᒪᔪᓂᒃ, ᖃᐅᔨᔭᐅᔪᓂᒃ, ᐃᓱᒪᓕᐅᕈᑕᐅᔪᓂᒃ ᑎᓕᓯᔾᔪᑕᐅᔪᓂᒡᓘᓐᓃᑦ ᐊᔪᐃᓐᓇᕆᐊᕈᑕᐅᔪᓂᒃ, ᐊᔾᔨᖏᓐᓂᒃ ᐱᔾᔪᑕᐅᔪᑦ ᖃᐅᔨᔭᐅᔪᒧᑦ, ᐃᖅᑲᖅᑐᐃᔾᔪᑕᐅᔪᒧᑦ ᑎᓕᓯᔾᔪᑕᐅᔪᒧᓪᓘᓐᓃᑦ, ᐊᓯᖏᓐᓂᒡᓘᓐᓃᑦ ᐱᖁᑎᓂᒃ ᐱᔭᕆᐊᖃᕋᓱᒋᔭᖏᓐᓂᒃ ᐋᖅᑭᒃᓱᐃᓂᐊᕐᓗᑎᒃ ᖃᓄᐃᓕᐅᖁᔨᔾᔪᑎᒋᔭᒥᓂᒃ. ᑮᓇᐅᔭᑦ ᐊᑭᓕᐅᑕᐅᓂᐊᖅᑐᑦ ᐊᒃᑐᐊᓂᓕᖕᓄᑦ ᐊᑭᖏᓐᓄᑦ ᑕᐃᒪᐃᑦᑐᓄᑦ ᐱᖁᑎᓄᑦ ᐱᑎᑕᐅᓂᐊᖅᐳᑦ ᒪᓕᒐᓕᕆᓂᕐᒧᑦ ᑲᑎᒪᔨᓂᑦ.
3.6 ᐃᓱᒪᒋᖃᓯᐅᑎᓗᒋᑦ ᑭᓱᓕᒫᑦ ᐊᑐᐃᓐᓇᐅᑎᑕᐅᔪᑦ, CAC−ᑯᑦ ᐊᑐᓕᖁᔨᔾᔪᑎᓕᐅᕐᓂᐊᖅᐳᑦ ᐊᐅᓚᑦᑎᔨᒻᒪᕆᖕᒧᑦ ᑖᓐᓇ ᐊᔪᐃᓐᓇᕆᐊᒃᑲᓐᓂᕈᑎ ᓈᒻᒪᒃᑲᓗᐊᕐᒪᖔᑦ ᐊᐃᕙᔾᔪᑕᐅᔪᓐᓇᕐᓗᓂ ᑲᔪᓯᑦᑎᐊᕈᓐᓇᕐᓗᓂᓗ ᒪᓕᒡᓗᓂᓗ ᐊᔪᐃᓐᓇᕆᐊᒃᑲᓐᓂᕈᑎ ᑮᓇᐅᔭᖃᖅᑎᑕᐅᔭᕆᐊᖃᕐᒪᖔᑦ ᐋᒃᑲᓘᓐᓃᑦ ᒪᓕᒐᓕᕆᓂᕐᒧᑦ ᑲᑎᒪᔨᓄᑦ.

ᐊᖏᖃᑎᒌᖕᓂᖅᑕᖃᓪᓚᕆᙱᑎᓪᓗᒍ, ᖃᓄᐃᓕᐅᖁᔨᓂᖅ ᐅᓄᕐᓂᖅᓴᓄᑦ CAC−ᑯᓐᓄᑦ ᐊᐅᓚᑦᑎᔨᒻᒪᕆᖕᒧᑦ ᐱᑎᑕᐅᓂᐊᖅᐳᖅ ᖁᑦᑎᓛᒥᒃ ᐃᓱᒪᒋᔭᐅᑦᑎᐊᕐᓂᕐᒥᒃ.
3.7 ᐊᑐᓕᖁᔭᐅᓯᒪᔪᑦ CAC−ᑯᓐᓄᑦ ᑭᐅᓯᓂᐊᖅᐳᑦ ᐱᔾᔪᑕᐅᔪᒥᒃ ᒪᓕᒐᓕᕆᔨᑐᐃᓐᓇᒃᑯᑦ ᐊᒻᒪ ᐱᔨᑦᑎᕋᖅᑕᐅᔪᒧᑦ ᐱᓕᕆᖃᑎᒌᒍᓯᕐᓂᒃ ᐃᓱᒪᒋᖃᓯᐅᑎᓗᒋᑦ ᑲᔪᓯᑦᑎᐊᕈᓐᓇᕐᓂᖏᑦ ᐊᒻᒪ ᐊᑭᒋᓇᔭᖅᑕᖏᑦ ᐃᖅᑲᖅᑐᐃᔾᔪᑕᐅᔪᑦ ᐊᒃᑐᐊᓂᓕᖕᓂᒃ ᐊᓯᐅᔨᓂᐊᕋᓱᒋᔭᐅᔪᓄᑦ.
3.8 ᐊᐅᓚᑦᑎᔨᒻᒪᕆᒃ ᐅᕝᕙᓘᓐᓃᑦ ᑎᒃᑯᐊᖅᑕᐅᓯᒪᔪᖅ ᐅᖃᐅᔾᔨᖃᑦᑕᕐᓂᐊᖅᐳᖅ ᐃᖅᑲᖅᑐᖅᑕᐅᔪᓄᑦ ᒪᓕᒐᓕᕆᔨᓂᒃ ᑎᑎᖅᑲᑎᒍᑦ ᐊᔪᐃᓐᓇᕆᐊᒃᑲᓐᓂᕈᑎ ᑮᓇᐅᔭᖃᖅᑎᑕᐅᓂᐊᕐᒪᖔᑦ ᐅᕝᕙᓘᓐᓃᑦ ᑮᓇᐅᔭᖃᖅᑎᑕᐅᓂᐊᕐᒪᖔᑦ ᐊᔪᐃᓐᓇᕆᐊᒃᑲᓐᓂᕈᑎᒧᑦ ᐊᖏᖅᑕᐅᙱᒃᑯᓂ.
3.9 ᒪᓕᒃᖢᒋᑦ ᐊᑐᐊᒐᐃᑦ, ᐸᓯᔭᒃᓴᐅᔪᖅ ᐊᖏᖅᑕᐅᙱᑦᑐᖅ ᑮᓇᐅᔭᖃᖅᑎᑕᐅᓂᕐᒧᑦ ᐱᕋᔭᖕᓂᕐᒧᑦ ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᕐᒧᑦ ᑐᒃᓯᕋᕈᓐᓇᖅᑐᖅ ᑎᑎᕋᕐᕕᖕᒥ ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᕐᒧᑦ ᐊᐅᓚᑦᑎᔨᒻᒪᕆᐅᑉ ᐃᓱᒪᓕᐊᖓᓄᑦ ᑐᓂᓯᓗᓂ ᑎᑎᕋᖅᓯᒪᔪᒥᒃ ᖃᐅᔨᒃᑲᐃᔾᔪᑎᒥᒃ ᒪᓕᒐᓕᕆᓂᕐᒧᑦ ᑲᑎᒪᔨᓄᑦ ᓇᓕᐊᒃᑯᑐᐃᓐᓇᖅ ᐊᐅᓚᑦᑎᔨᒻᒪᕆᖕᒧᑦ ᐃᒃᓯᕙᐅᑕᖓᓄᓪᓘᓐᓃᑦ ᑲᑎᒪᔨᓄᑦ. ᑲᑎᒪᑎᑦᑎᔨ ᐅᕝᕙᓘᓐᓃᑦ ᐊᐅᓚᑦᑎᔨᒻᒪᕆᒃ ᑕᒪᑐᒥᖓ ᐱᔾᔪᑎᒥᒃ ᑐᓐᓂᖅᑯᑎᖃᑲᐅᑎᒋᓂᐊᖅᐳᖅ ᓯᕗᓕᖅᑎᑦ ᑲᑎᒪᔨᕋᓛᖏᓐᓄᑦ ᒪᓕᒐᓕᕆᓂᕐᒧᑦ ᑲᑎᒪᔨᓄᑦ.

3.10 ᓯᕗᓕᖅᑏᑦ ᑲᑎᒪᔨᕋᓛᖏᑦ ᒪᓕᒐᓕᕆᓂᕐᒧᑦ ᑲᑎᒪᔨᖏᓐᓂ ᐊᔾᔨᒌᙱᑎᑦᑎᔪᓐᓇᕋᓗᐊᖅᑎᓪᓗᒋᑦ ᓇᓗᓇᐃᖅᓯᓗᑎᒡᓘᓐᓃᑦ ᐃᓱᒪᓕᐊᕆᔭᐅᔪᒥᒃ ᐊᐅᓚᑦᑎᔨᒻᒪᕆᖕᒧᑦ, ᐊᐅᓚᑦᑎᓂᕐᒧᑦ ᐊᔪᐃᓐᓇᕆᐊᒃᑲᓐᓂᕐᓂᖅ ᑖᔅᓱᒪ ᑎᑎᕋᖅᓯᒪᓂᖓᑕ ᐊᑖᒍᑦ ᕿᒥᕐᕈᓂᐅᕗᖅ ᐱᔪᓐᓇᐅᑎᖃᙱᖦᖢᓂᓗ ᓈᓚᖕᓂᖃᕐᓂᕐᒥᒃ ᐋᖅᑭᒃᑕᐅᓯᒪᙱᖦᖢᓂ. ᓯᕗᓕᖅᑏᑦ ᑲᑎᒪᔨᕋᓛᖏᑦ ᑲᑎᒪᔨᓄᑦ ᑐᓂᔭᐅᓂᐊᖅᑐᑦ ᐃᓘᓐᓇᖏᓐᓂᑦ ᐱᖁᑎᓂᑦ ᐊᑦᑐᐊᓂᓕᓐᓂᑦ ᐱᕋᔭᓐᓂᕐᒧᑦ ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ ᕿᒥᕐᕈᓂᕐᒧᑦ ᐃᓱᒪᓕᐅᕆᓂᕐᒧᓪᓗ.
3.11 ᐊᐅᓚᑦᑎᔨᒻᒪᕆᒃ ᓂᕈᐊᕈᓐᓇᙱᓚᖅ ᐊᔪᐃᓐᓇᕆᐊᒃᑲᓐᓂᕈᑎᒥᒃ ᐃᓱᒪᓕᐊᕆᔭᒥᓄᑦ ᓯᕗᓕᖅᑏᑦ ᑲᑎᒪᔨᕋᓛᖏᓐᓄᑦ.
3.12 ᐊᐅᓚᑦᑎᔨᒻᒪᕆᒃ ᑐᓴᖅᑎᑦᑎᓂᐊᖅᐳᖅ ᐱᓇᔪᒃᑐᒥᒃ ᐃᓱᒪᓕᐊᕆᔭᐅᔪᒥᒃ ᓯᕗᓕᖅᑏᑦ ᑲᑎᒪᔨᕋᓛᖏᓐᓄᑦ ᑎᑎᖅᑲᑎᒍᑦ ᐊᑐᓕᖅᑎᓪᓗᒍᓗ ᐃᓱᒪᓕᐊᕆᔭᐅᔪᖅ.
3.13 ᑕᒪᐃᓐᓂᓕᒫᖅ, ᐃᖅᑲᖅᑐᖅᑕᐅᔪᓄᑦ ᒪᓕᒐᓕᕆᔨ ᑐᖅᑯᐃᓂᐊᕐᐳᖅ ᑭᖑᕙᙱᑦᑐᒃᑯᑦ pro forma ᖃᐅᔨᒃᑲᐃᔾᔪᑎ ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ ᓴᐳᓐᓂᐊᖅᑎᐅᑉ ᐱᔪᓐᓇᐅᑎᖓ ᐊᔪᐃᓐᓇᕆᐊᒃᑲᓐᓂᕐᓂᕐᒧᑦ ᓱᕋᐃᖁᓇᒍ ᐃᓱᓕᓐᓂᖓᓄᑦ ᐃᓱᓕᑦᑕᕐᕕᖓᑕ ᐅᑕᖅᑭᓂᖓᓂ ᑮᓇᐅᔭᖃᖅᑎᑕᐅᓂᕐᒧᑦ ᐃᓱᒪᓕᐅᕈᑕᐅᔪᒥ ᑲᑎᒪᔨᓄᑦ.

